Әлеуметтік шиеленістерді қарастыру және шешу жөніндегі Республикалық қоғамдық кеңес туралы 

ЕРЕЖЕ 
Әлемдік қаржылық дағдарыс жағдайында және өндірістік салада, құрылыста, саудада және қызмет көрсету саласында  қазақстандық кәсіпорындардың экономикалық тиімділігінің төмендеу салдары әлеуметтік шиеленістер үшін алғышарттар тудыруда. 
Саяси партиялар мен үкіметтік емес ұйымдардың (ҮЕҰ) өкілдері өздеріне алған міндеттемелердің үлкен жауапкершілігін түсіне отырып, әлеуметтік сипаттағы шиеленісті жағдайлар туындағанда азаматтармен және барлық деңгейдегі билік органдарымен бірлесе шешу, алдын алу үшін күштерін жұмылдырады. 

Қоғамдық кеңестің мақсаттары мен міндеттері

Мақсаты: 

Қоғамда әлеуметтік тұрақтылықты қамтамасыз ету жөніндегі қоғамдық кеңесті құру мақсаты әлеуметтік шиеленістерді ескерту және шектеу механизмдерін дайындау және алдын алу болып табылады. 

Міндеттері: 

Азаматтардың конституциялық құқықтарын қорғау, ықтимал дауларды және шиеленістерді шешу салаларында қоғамдық қатынастарды басқаруға азаматтық қоғамның қатысу тиімділігін көтеру. 

Барлық деңгейдегі билік органдары өкілдерінің, сарапшылардың және жалпы азаматтық қоғамның шиеленістерді болдырмауға және алдын алуға белсенді қатысуларына қол жеткізу. 

Шиеленістер туындауының әлеуметтік себептерін анықтау, оларды жою жолдары мен әдістерін дайындау. 
Қоғамдық кеңестің құқықтары мен құзыреттіліктері

Кеңес қызметіне жетекшілік етуді осы Кеңесті құрудың бастамашыларының қатарынан сайланатын Үйлестіруші жүзеге асырады.
Қоғамдық кеңес 2/3 бөлігінің дауыс беруі арқылы  қарастырылатын мәселе бойынша ұсыныстық сипаттағы шешім қабылдайды. Қоғамдық кеңестің ұсыныстары тиісті мемлекеттік органдарға жіберіледі. 
Қоғамдық кеңестің жұмысына кеңес мүшелері ауыстыру құқығынсыз қатысады. 

Қоғамдық кеңес өз отырыстарында қарастырылатын мәселелер бойынша барлық деңгейдегі биліктің атқарушы, құқық қорғау және қадағалаушы органдары басшыларының ақпаратын тыңдауға құқылы. 

Қоғамдық кеңестің отырыстарына сарапшылар шақырылады. Қоғамдық кеңес Кеңестің Төрағасы немесе мүшелері қабылдаған партияның және ҮЕҰ өтініштерін қарайтын болады. Кеңес Төрағасы немесе мүшелері арқылы келіп түскен өтініштерді Кеңестің жауапты хатшысы тіркеу журналында тіркейді және олар Кеңестің жұмыс отырысында одан әрі пысықтау үшін Кеңес мүшелерінің арасында таратылады. 
Кеңестің отырыстарында ұзақ уақыт бойы сыңдарлы шешімін таппаған, үлкен қоғамдық мәні бар партияның, ҮЕҰ, азаматтардың өтініштері ғана қарау үшін ұсынылады. 
Кеңеске өтініш білдірген партияның, ҮЕҰ өкілдері және азаматтар оның жеке мәселесі қаралған жағдайда Қоғамдық кеңестің отырыстарына қатысуға немесе өздерінің өкілдеріне құзыреттіліктер беруге құқылы. 

Қоғамдық кеңестің отырыстарына БАҚ өкілдері, азаматтық қоғамнан, үкіметтік емес ұйымдардан, саяси партиялардан бақылаушылар (дауыс беру құқығынсыз) қатыса алады. 


Қоғамдық кеңес қаралатын мәселе бойынша құжаттарды зерделеу үшін мүдделі тараптардан, Кеңес мүшелерінен комиссия құруға құқылы. 


Қоғамдық кеңестің отырысы қажеттілігі бойынша, тоқсанына 1 реттен кем емес өткізіледі. Кезекті отырыстың күн тәртібі мен өткізу мерзімі келісу бойынша анықталады. 

Кеңестің отырыстарын қарастырылатын мәселенің бастамашысы немесе Үйлестірушісі өткізеді. 
Қоғамдық кеңестің қызметін тоқтату

Қоғамдық кеңестің қызметін тоқтауға Қоғамдық кеңестің қызметін одан әрі мақсатсыз деп таныған жағдайлар негіз болып табылады.

